
'niw@vmr.fo'

Emne:
Uppskot til løgtingslóg um tunnil millum Øravík og Hov

Hey Niels

Í sambandi við eftirkanningina av uppskoti til løgtingslóg um tunnil millum Øravík og Hov eri eg komin fram á nakrar spurningar, sum, eg haldi, eiga at verða svaraðir í viðmerkingunum til uppskotið:

1. Kunngerð nr. 114, frá 22. august 1996 um roknskaparverk landsins o.a. ásetir í § 13, stk. 2, at "Í teimum førum, tá útreiðslur ella inntøkur ikki stava frá vørum og tænastuveitingum, skulu hesar skrásetast, so skjótt upphæddin kann gerast upp, og í seinasta lagi, tá goldið verður. Ein upphædd kann gerast upp, um eitt rættarligt krav upp á eina væl greinaða upphædd kann gerast galdandi. Um eitt munandi krav móti landinum, sum hoyrir til eitt ávíst fíggjarár, ikki kann gerast endaliga upp, áðrenn roknskaparárið er lokið, skal upphæddin skrásetast á einari útreiðslukonto í roknskapinum fyri tað fíggjarárið, grundað á eina meting, soleiðis at upphæddin verður rættað í tí fíggjarári, tá kravið endaliga kann gerast upp."

Sambært § 3, stk. 2 í uppskotinum kann landsstýrismaðurin veita tilsøgn um 148 míó. kr. úr landskassanum. Verður hendan tilsøgn givin í 2006, eigur útreiðslan so ikki eisini at verða bóka og harvið eisini játtað í 2006? Í so føri gevur uppskotið væl onga meining? 

Tað sama ger seg væl eisini galdandi fyri t.d. Vágatunnilin og Norðoyatunnilin.

2.
Sambært tingskipanini § 37, stk. 3, litra 1b skulu almennu viðmerkingarnar innihalda "ein stuttan samandrátt av nýskapanini við uppskotinum".

Í viðmerkingunum eru ongar upplýsingar um endamálið, ella um hvat gagn samfelagið fær av hesum uppskotinum. Hinvegin er fíggjarkostnaðurin upplýstur at verða 14-18 mió kr hægri, enn um verkætlanin varð framd á vanligan hátt og fíggja við peningi úr landskassanum. Harafturat koma so nevndarsamsýningar og møguligar umsitingarútreiðslur, sum eisini upplýst í uppskotinum.

3.
Eg havi sera ringt við at seta meg inn í, hvat í veruleikanum stendur í § 2, stk. 2. Orðingin er hendan: "Tá útveganarkostnaðurin av allari verkætlanini er fult afturgoldin, og partafelagið stendur sum eigari, verður alt verklagið uttan viðurlag avhendað landinum til ognar". Hvønn verður útveganarkostnaðurin goldin aftur til? Hvat hendir, um verkætlanin kostar 160 mió. kr. ella meira, hvussu verður útveganarkostnaðurin so afturgoldin? Veitir landið eisini trygd fyri hesum, ella er trygdin tann, at landið ikki kann gerast eigari fyrr enn alt er goldið, líkamikið hvat kostnaðurin verður? 

4.
Hava landsmyndugleikarnir ávirkan á verkætlanina, eftir at loyvi/góðkenning er givin sambært § 2, stk. 1, ella er nevndin suveren í so máta?

5.
Hví verður Løgtingslóg nr. 34 frá 20. apríl 2005 ikki avtikin beinanvegin. Landsstýrismaðurin kann formelt binda landskassan fyri báðar upphæddirnar, so leingi báðar lógirnar eru í gildi.

Hetta er ikki viðurskifti, ið kunnu grunda eina burturvísing av uppskotinum, men viðurskifti, ið vit meta, at vit hava skyldu at gera vart við.

Heilsan Kristina
